
N E U R O S I A K U G A L T Z E N ARI 
Laister ospatuko da Gandhi'ren 

ehungarren urteburua; eta bere ideí-
ei eta ekintzari buruzko artikuluak 
argitaratzen hasiak dirá. Mahatma'-
ren haunditasuna txit aparta izanik, 
batzuk arras alde agertzen dirá, eta 
beste batzuk aldiz arras kontra. 

India'ren askatzaile abiía goratuko 
dute batzuk, -satyagraha» edo bor-
txarik-eza aipatuko dute beste ba­
tzuk, politikari maltzurra agerrarazi-
ko dute politikaz jarduten dutenek, 
India'ren atzerapena gogoraziko zai-
gu hemendik eta handik. Gutxi au-
sartuko da, beharbada, Gandhi'ren 
ezagugarri nagusi bat esatera: ale­
gia, Gandhi'k ez zuela gure zibiliza-
zioa sinisten. Gauza ezaguna da, 
esate baterako, teknikari eta kiru-
jiari zien gorroto guztizkoa. Gandhi, 
hitz batez, gure teknika-aurrerapena-
ren aurkakoa zan arars. Teknikak gi­
zonaren egoera ondu ez, baina kal-
tetu egiten duela usté baitzuen. 

Oker ote zegoen? Atzerakori hutsa 
ote zan? 

Gaurko moda zer dan ezagututa, 
gehienen erantzuna somatzen ez da 
zaila, eta entzuna dut: «Noski! Gan­
dhi eredutzat hartu ezkero, gizon 
kaltegarria izan diteke osotara». 

Nik neuk ez dakit, ordea, egia nun 
dan huni buruz. Teknikaren alderdi 
onak nabarmen iruditurik ere, ez na-
go horren bero eta irmo gure zibiü-
zazioaren alde. Eta Bichat'ko Midi-
kuntza-Biltzarra dala-ta, berriz ere 
gauza kezkagarriak irakurri ditut 
egun' hauentan. 

Fraintzia'n, esate baterako, urtero 
50.000 pertsona saiatzen dirá beren 
buruaz beste egiten. Egunkal, egun 
bakar batez, beraz, ehunda berrogei 
suizidio saiat2en dirá aldameneko 
erresuman. Ez du hunek oso poz 

ugaririk saiatzen gaurko gizarte au-
rreratuetan... 

Estadistikek diotenez, neurotiko-
rik gehienak Paris'en gertatzen dirá; 
eta París berean baino usuago Paris' 
ko inguruetan (alegia, «banliene» 
deritzaten Inguruetan). 

Hots, nekazaritza mekanizatu ala, 
Paris'ko egoera dator mundu guzira. 
Euskal Herrian ba dugu argibide bat 
Bilbo'n; eta Enekuri'ko eta Basauri'-
ko giroa ez da beti Buffet'en Koa-
droetan azaitzen dan «banlieusard-
dalakoa baino alaiagoa... 

Estadistikek eta soziologiak era-
kusten digutenez, ordea, kalena al-
datze edo herrien hiritartze hori, ez 
da hasi baizik egin. Soziologilari ba­
tzuk ehun miloitako hiriak antzema-
ten dituzte XXI-gn. menderako; eta 
gaurko bereko Tokio'k inguruak bar-
ne bildu ezkero, ba omen ditu 20 
miloi. 

Gizadia, beraz, kondenatua bide 
dago suizidiora eta neurosira. Gure 
zibilizazioaren arrakasta bat ahal da 
hori? 

Ez da galdera hau lehenengo aldiz 
egiten. Leri Arauss etnologilariak 
maiz aipatu ditu bere zalantzak ho-
rri buruz. Baina haurrak bezela ari 
gera oraindik gure sinismen tekni-
koiean; eta edonor dago gaur ger-
tuago gure aurrerapenak sinisteko, 
gure zibilizazioaren eskaslak eta Ir-
teerarik eza baino. 

Horregatik iruditzen zait bai ado-
retsu eta bai argitsu Pierre Bugard 
osagileak eman dituen iritzi ausar-
tak. Hunen ustez gure gizartean ge­
ro eta indar haundiagoak sortzen ari 
dirá, eta osoki gure zibilizazioaren 
kontrakoak. Bi mailatan ikusten ditu 
Bugard jaunak. 

Batzutan, gure zibilizazioaren kon-

trako oldarra, agiria da. Hau izan da, 
esate baterako, 1968-ko Maiatzako 
matxiñada. Gizarte osoak, eta etsi 
ez duten gazteek bereziki, gure 
mundua argi eta garbi ukatzen dute. 
Osotara ukatzen dute, Marcuse'k be­
zela: bai Ekialdea, bai Mendebaldea. 

Beste batzutan, ukaera hori izku-
tuago egiten da, baina joera berbera 
du. Drogaren ugaltze bildurgarria 
(igaztik aurtenera bikoitz egin da 
droga Inglaterran), «hippy»'ak, neu-
rosiak edonun goraka, suizidioaren 
hedaerak, ukaera pintsezko berbera-
ren Seinale dirá. 

Bugard'en iritzia ontzat emateko 
gertu nengoke ni oso; 1968-ko Maia­
tzako gertaeretan ez baitut nik inoiz 
politika-fenomenu huts bat ikusi, 
zerbait sakonagorik baino. Iraulketa 
haren sustraiean politikazko eragi-
lerik ez zegoela garbiki ulertu zuen 
Fraintzia'ko Komunista alderdlak: 
Kalera ateratzen ziran haiek ez 
zuten funtsean sozialista errebolu-
zioa nahi, zibilizazio teknikoa osorik 
goitik behera uzkaili baino. Gazte 
haiek marxismotik urun zebiltzcn; 
bainan (huntan Regís Debray'ren ar-
gibidea birlandatuko dut) pasatako 
eszenaren jazkera zeramaten: Iko-
rrin gorriak eta beltzak, esate bate­
rako. Geroko gertaerek (De Gaulle'-
ren alde eta Pompidou'ren alde (Ko­
munista Alderdiaren irizkerari arra-
zoin eman diote; Frintzia'n ez baltze-
goen, eta ez baitago, sozialista erre-
boluzio girorik, eta ez gutxiagorik 
ere. (Gauza berbera, jakina, TEKNI-
KA nagusitu dan herri guzietan: in-
dustriarik ezak ekartzen du komu-
nismoa, ez industriak). 

Ba dago, hau bai, oraindik oso 
lanbropean baizik ez somaturik, gu­
re zibilizazio osoari «ez» esan-nahi 
sakona. 

Hortik bilatu behar dala iruditzen 
zait. 

Naiz soluzioa (soluziorik bada) ez 
inundik ere agertu. 

